
BOSNA I HERCEGOVINA 
BRČKO DISTRIKT BIH 
T U Ž I L A Š T V O 
BRČKO DISTRIKTA BiH 
Broj: T18 0 KTRZ 0003101 11 
Brčko, 14.novembar  2011.godine 
 
         OSNOVNI SUD 
             BRČKO DISTRIKT BiH 
 
 Na osnovu člana 35. stav (1) tačka i) i člana 226. stav (1) Zakona o krivičnom postupku Brčko 
Distrikta BiH, p o d i ž e m 
  

 
O P T U Ž N I C U 

 
 Protiv: 
  

 PUDIĆ BRANKA,    rođen ... 1969. godine u Brčkom,  
 

      ŠTO JE: 
 
 Za vrijeme ratnog stanja u Republici Bosni i Hercegovini, suprotno pravilima međunarodnog 
humanitarnog prava i to odredbama člana 3. stav 1. tačka a) i c) IV Ženevske konvencije o zaštiti 
građanskih lica za vrijeme rata od 12.08.1949.godine i člana 75. I Dopunskog protokola Ženevske 
konvencije o zaštiti žrtava, međunarodnih oružanih sukoba od 12.avgusta 1949.godine ,u svojstvu 
policajca SJB Brčko - stražara u koncentracionom logoru „Luka“, u Brčkom, svakodnevno vršio 
mučenja, nečovječna postupanja, nanošenja velike patnje, povređivanje tjelesnog integriteta i 
zdravlja civilnog stanovništva, učestvovao u  fizičkom i psihičkom zlostavljanju zatočenika, pa je 
tako 
 
1. U vremenskom periodu nakon 20. maja 1992. godine zatočenog civila I.M. zaustavio na 

dvorištu koncetracionog logora “Luka” i pitao ga ko je, odakle je i šta radi, pa kada je mu je isti 
rekao svoju adresu, nastavio ga ispitivati za njegovog komšiju H.M., držeći mu cijelo vrijeme 
ispitivanja sablju na grlu, u predjelu Adamove jabučice  

 
2. Dana 17.06.1992.godine, prilikom iseljavanja Brezova Polja, kada su vojnosposobne muškarce 

nesrpske nacionalnosti smještali u autobuse radi deportacije u koncetracioni logor „Luka“ 
Brčko, zatočeno civilno lice K.B., prilikom ulaska u autobus udario policijskom palicom, a nakon 
tog dana, u više navrata u koncetracionom logoru „Luka“ Brčko, K. udarao policijskom palicom 
po raznim dijelovima tijela, a najviše po leđima, nanoseći mu tako velike patnje  

 
3. U periodu nakon 10.maja 1992.godine, u koncetracionom logoru „Luka“ Brčko zatočeno civilno 

lice A.S. tukao policijskom palicom, zadavši mu više udaraca po cijelom tijelu nanoseći mu tako 
velike patnje, 

 
4. Dana 26.06.1992.godine, kada je civilno lice G.I. priveden u koncetracioni logor „Luka“ Brčko, u 

trenutku kada je izlazio iz vozila u kojem je bio dovezen u koncetracioni logor istog udario 
drškom od pištolja u predjelu vrata, te, nakon što je G.I. ispitan, odveo ga u hangar koji je bio 
prazan i rekao mu da sjedi na stolici sve dok mu on ne kaže šta da radi, nakon čega se udaljio i 
vratio nakon pola sata te ga odveo u hangar gdje su bila druga zatočena lica.   

 
5. U maju i junu 1992. godine, zatočeno civilno lice H.M. u više navrata tukao nogama po cijelom 

tijelu, te policijskom palicom po glavi od čega je H.izgubio svijest, nanoseći Hodžiću tako velike 
patnje 

 
6. U maju 1992.godine podstrekavao drugog NN srpskog vojnika, da isti fizički muči zatočeno 

civilno lice L.I., tako što mu je NN srpski vojnik bajonetom od automatske puške sjekao čelo 

praveći mu na čelu veliki rez nanoseći L.I. snažan tjelesni i duševni bol , i tako što je NN vojnika 
bodrio govoreći mu sarkastično „nemoj tako duboko“ dok se krv slivala na lice L.I., usljed čega 
je oštećeni pretrpio fizičke i psihičke patnje, strah i povrede tjelesnog inegriteta. 

 
 dakle, kršeći pravila međunarodnog prava za vrijeme rata ili oružanog sukoba lično, prema 
civilnom stanovništvu vršio mučenja, nečovječna postupanja, nanošenje velike patnje i povrede 
tjelesnog integriteta ili zdravlja, te podsrekavao druge na vršenje istih 

 
 čime je, radnjama opisanim u tačkama od 1. do 6.  optužnice, počinio krivično djelo – Ratni 
zločin protiv civilnog stanovništva – iz člana 142. preuzetog Krivičnog zakona SFRJ, u vezi sa članom 
23 istog zakona.  
 
 
 


